
GENESE;
TUSI HNA DANE NI

MOSE.

— 1 Ri a hna whane Madara hna
* popoi' o re awe ne iP o re ten' o
re aw. * Ka b hna hmore menu lu

so ko re ten' o re aw, ka deko xero-

en ; ka nashene ko re pon' o re

hnedrid. Ka ono re uiewaieni
Madam ci nae jo omeloi ri pon' o
re cele. * Ka Madaru hna bere-

done, ko, c Nerenebot ; ile me nere-

nebot. * Ka Madaru hna rowon' o
re nerene, ko, roi ; ilei Madaru me
thube gonebot' o re nerene ne iP o
re nashen. 5 Ilei Madaru me ato

yelen' o re nerene, ko, Rane ; ka
nubonengo se hna ato yelen' o re

nashene, ko, Ridi. Ka ono re lakidi

ne il' o re ore ko re rane me hna
dan.

6 Ilei Madaru me beredone, ko,
d Co numu gune me paupara ri

nidin' o re ta cele, bane aitnuani o
re eele ne il' o re tin. 7 Ilei Ma-
daru me ilewan' o re gune me
Eaupara, ne e ci aithuani o re cele

adu ri ten' o re gune me paupara
wene ri tini ^omeloi ri pon' o re

gune me paupara; ile me onekoil.
8 Ilei Madaru me ato yelen' o re

gune me paupara, ko, Awe. Ka
ono re lakidi ne il' o re ore ko re

rane me rewon.
9 Ilei Madaru me beredone, ko,

"Salo ko re ta cele hadu ri ten' o re

awe ri hnene me sa, thu ahngabote
ko re ta papa; ile me onekoil.
w Ka Madaru hna ato yelen' o re

ta papa, ko, Node ; ka ono re tinine

ma hna salo nubonengo hna ato

yelene, ko, Cele ; ilei Madaru me
rowone, ko, roi. u Ilei Madaru
me beredone, ko, * Pan' o re rawa co
apujani o re ta ye, ne ta sereie me
herebe me numu dun, ne nodei
sereie me thu ua me numu wawene
leu' o re pengeni nubon, me hulu
ko nubone ko re duni nubon, ome
ri ten ; ile me onekoil. l* IP o re
rawa me apujani o re ta ye, ne ta
sereie me herebe me numu dune

leu' o re pengeni nubon, ne ta sereie

me thu ua me hulu ko nubone ko
re duni nubone leu' o re pengeni
nubon ; ilei Madaru me rowone, ko,

roi. w Ka ono re lakidi ne iP o re

ore ko re rane me therion.
l* Ilei Madaru me beredone, ko,

Co hnene ri gune me paupara ri

awe ko re nodei nerene thu co
aithuani o re rane ne iP o re rid ;

ka omelei bane * nodei kacen, ne
* nodei ezien, ne nodei ran, ne
nodei kenereken ;

15 ka omelei ba
ne nodei nerene ri gune me pau
para ri awe thu co anereniui o re

ten' o re awe ; ile me onekoil,
*• Ilei Madaru me l ilewan' o re

rue nerene me hmaiai ; ka ono re

nerene me hma bane musion' o re

ran, ka ono re nerene me waiami
bane musion' o re rid ; ka nubonengo
m hna Uewane te o re ta wajekol.
W Ilei Madaru me ane buice ri

gune me paupara ri awe bane ane-
renini o re ten' o re aw ;

w ne bane
m musion' o re rane ne ile ko re rid,

ne co aithuani o re nerene ne na-
shen ; ilei Madaru me rowone, ko,
roi *• Ka ono re lakidi ne iP o re
ore ko re rane me foan.

80 Ilei Madaru me beredone, ko,
Pan* o re cele co amananibot' o re
nodei ia me thu xexe me ci roi ko,

ne nodei ia dede ci dede jo omeloi
ri pon' o re rawa ri gune me pau-
para ri awe. « Ka "Madaru hna
popoi' o re nodei ia me hmaiai ne
ile ko re nodei ia ileodene me ci roi

ko me thu xexe hna amanani hnen'
o re cele, leu' o re etha pengeni
buic, ne ile te ko re ta ia dede leu

r

o re etha pengeni buic ; ilei Madaru
me rowone, ko, roi. ** Ilei Madaru
me hnahneo buic, ne ci beredone,
ko, • Co hnaj)o coede, ne co manabot,
ne co aniceni o re cele ; ka nodei ia

dede co manabote ri nod. ** Ka
ono re lakidi ne iP o re ore ko re
rane me faivion.

ko re wawen' o re nodei sereie ileo-

dene ri toto ;
w roi di *nubo deko

te co kakan' re wawen' o re sereie

me bane ule kaeen' re roi ne il' o

re ma ; ka ri rane nnbo ma co ka-

kan' omelei, nnbo r ba co nidi tango.
18 Ea Iehova Madaru hna bere-

done, ko, Deko ma roi co meneng'
odene ko re ngom ; *inu co lae so

nubon o re nekonekatu me ekowe
ne nubon. ** Ka * hnei Iehova Ma-
daru hna ilewane wene ri rawa o re

nodei ia ileodene re woe, ne nodei

ia ded' ileodene ri gun ; ne te ci

lenge ti du Adamu co rowon' o re

nodei yelene nubone co etha atoe
j

ka ono re hnei Adamu hna ato

yelen' o re nodei ia ileodene me ci

roi ko, one komelei ko re ta yeleni

buic. 2° Ka hnei Adamu hna ato

yelen' o re nodei ia me foa ko re

watan, ne nodei ia dede ri gun,"ne

nodei ia re woe ; ka deko hna uni

Adamu ko se nekonekatu me
ekowe ne nubon. 21 Ilei Iehova
Madaru me "athaeti hnedungoneni
Adamu lu, ile nubone me thaetilu

;

ile nubonengo me kabanebot' se

cededurewase ni nubon, ne ci apuni-

ceni di o re iaile bane win ; *2 ta
Iehova Madaru ci ilewan' re ce-

dedurewase bane hmenewe hnei

nubonengo hna kabanebote wenei
Adamu, ne ci lenge te nubone du
Adamu. 83 Ilei Adamu me ie, ko,

Ome nubone "durekaze wene ri so

durekazego, ka iaile wene ri ta iaile

inu ; co ato yeleni nubone, Hmene-
we, wen' re 'hna yothi nubone
bote wene ri caimian. 2* y Wen'
omelei ono re cahmane co nue di o
re ceeeni nubone ne hmaieni nubon,
ne co tedeil' re hmenue ni nubon

;

ile bushengone ha co hnengome sa.

85 Ka rue guba ke bushengone ile-

eshewe, one re cahmane ne iP re

hmenue ni nubon, ka deko ma
hnana ke bushengon.
~ 1 Ka a wangome nata ko re une

j ri pon' o re nodei ia re woe' ile-

odene hnei Iehova Madaru hna
popol. Ka nubone hna ie jeu5

o re

hmenewe, ko, Ilo, seseko hnei Ma-
daru hna beredone, ko, Hmengo
deko co kakan* re wawen' re

nodei sereie ileodene ri toto ? 2 Ile

me ie ko re hmenewe jeu' o re une,
ko, Ernie co kakan' o re wawen' o

re nodei sereie ri toto ; * ka Madaru
ha hna beredon' o re h wawen' o re

sereie ri nidin' re toto, ko, Hme-
ngo deko te co kakan' omelei, ka
hmengo deko co rue omelei, da
tango ke hmengo. 4 e Ile me ie ko
re une jeu' o re hmene%ve, ko, Hme-
ngo deko co nidi tango ;

5 wen' o
re ha rowone kei Madaru, ko, ri

rane hmengo co kakan omelei ile me
co thara wegelebote ko re ta wae-
gogo ni hmengo, ile me ineko rue
makaze ke hmengo, thu ule kacen'

re roi ne ile ko re nia. • Ka ma
ule ko re hmenewe, ko, roi ko re

sereie bane kaka, ka kariroi bane
ule, ka sereie bane yeno ngome nata,

ile nubone me kadan' o re wawen'
omelei, d ne ci kakan, ne ci tlmeile te

re cahmanieni nubone sei nubon,
ile nubone e me kane re kaka. * He
me *thara wegelebote ko re ta wae<

gogo ni bushengon, * ile bushengone
me cara jewe, ko, rue guba ke bu-
shengon; ile bushengone me iri

rune acua bane hnaiko ni bushe-
ngon. * Ka hna taedengi ke bu-
shengon' o re laberede ni Iehova
Madaru ci lenge jo ri toto ri gula
rane me uteute j ilei Adamu ne
hmenue ni nubone me *uilu ri

nidin' o re nodei sereie ri toto wen'
o re parowo ni Iehova Madaru.
9 Ilei Iehova Madaru me tua Ada-
mu, ne ci beredone du nubone, ko,

O ke nubo ? *° Ile nubone me ie,

ko, Inu hna canaeon' re laberede
ni bua ri toto, ile inu me parehna-

ceki, *wen' o re guba ke inu ; ile

inu me uilu. ll fie nubonengo me
beredone, ko, Hnei la hna ie du
nubo, ko, guba ke nubo ? Nubo
ha hna kakane wene ri sereie hnego
hna awa nubo ti, ko, deko co kakan?
12 Ilei Adamu me ie, ko, *Ono re

mebueee hnei bua hna nunuone
bane xara rewe ne inu hna teke inu
o re wawen' o re sereie, ile inu me
kodaruon. xs Ilei Iehova Madaru
me beredone jeu' re hmenewe, ko,

Nge komelei nubo hna ilon ? Ile

me ie ko re hmenewe, ko, *Hnei
une hna lae hnoro nu ; ile inu me
kodaruon. M Ilei Iehova Madaru
me beredone di jeu' o re une, ko,

Nubo ha hnaelo ri pon' re nodei
ia ileodene roe foa ko re watan, ne
nodei ia ileodene re woe, wen' o re

nubo ha hna ilon' omelei ; ka nubo
co iara xexeon' o re ore ni nubo, ne
m co kaka rawa ri nodei ran' iieodene

me ci roi ko ke nubo ;
w ka inn co

lae bane aicuhmani nubo ne iP re

hmenewe, ka re tei nubo ne re n tei

nubon ; ° nubone co amudramudrani
o re hawo ni nubo, ka nubo co

anmdramudrani di o re kacabada
ni nubon. 16 Ka nubonengo ci

beredone jeu' o re limenewe, ko,

Inu co nidi lae kan' o re ci jo ni

nubo ma tobone ke nubo ; ka nubo
co p hnapo morowe ne il' o re ci jo,

ka «ono re alaieni nubo co ile ri

ten' o re cabmanieni nubo, ka r nu-
bone co musio nubo. l? Ile nubo-
nengo me beredone di du Adamu,
ko, *Ha hnaelo ko re rawa tan' o
nubo, wen' o re nubo ha hna ninen5

o re enengoco no re hmenue ni
nubo, ka ha hna kakan' o re wawen'
o re sereie ^nego hna awa nubo,
ko, deko co kakan ;

* ka nubo co

kaka ne il' o re ushiwa ri nodei co

ran' iieodene me ci roi ko ke nubo
;

W ka co apujani du nubo ko re ratva

o re ta hnedugoce ne ta dokec ; ka
nubo co kakan' o re sereie me herebe
re woe ;

l9 ka nubo co kakan' o re

ta kaka ma hna zinewe ko re pae-

gogo ni nubo, " ca ile nubo co yewe
yawe jeu' re rawa, wen' o re hna
yothi nubo wen' omelei ; ka tc tho-

thothotho ke nubo, ka x nubo ha co

thothothotho yawe. 20 Ka* Adamu
hna ato yelen' o re hmenue ni nu-
bone, ko, Eva ; wen' o re nubone
ko re hmaien' o re nodei ngom'
iieodene me ci roi ko. *l Ka Ie-

hova Madaru hna ilewan1 o re kokoe
wene ri ta neia so Adamu ne hme-
nue ni nubon, ne ci kokoeo bushe-
ngon.

28 Ka Iehova Madaru hna bere-

done, ko, »Da ule, ono re ngome ha
inome ej, thu ule kacen' re roi ne
iV o re nia ; ka onome da ngenibote
ke nubon re wanine ni nubone co
* kadan1

re wawen' o re sereie thu
waruma, ne co kakan, ile me waru-
ma e iara oiru ;

** Wen' omelei
Iehova Madaru me till nubone lo

wene ri toto Edena, aha thu duon' o
re rawa ono re hna yothi nubone il.

>* Ile nubonengo me uwoto Adamu,
ne ci aseri di ri dadene kazo o re

toto Edena re b ta cerubi ne ile ko

re soade ci niri idru jo, co cumon'
re lene la hue jeu' o re sereie thu
waruma.

